
 

 

 

 

 

  

 

 

 

 

 

 

 

Nim. 202.61 

 

D E K R È  E G Z E K I T I F 

 

Kontinite Sispansyon ak Modifikasyon Tanporè Lwa yo 

Ki gen rapò ak ijans nan sitiyasyon katastwòf la 

 

 

LÈ NOU KONSIDERE, nan dat 7 mas 2020 an, mwen te pibliye Dekrè Egzekitif Nimewo 202 a 

(Executive Order Number 202) pou deklare yon ijans nan sitiyasyon katastwòf nan Eta a pou tout Eta New York 

la; ak  

 

LÈ NOU KONSIDERE, yo te dokimante alafwa ka transmisyon COVID-19 ki gen pou wè avèk 

vwayaj ak ka transmisyon COVID-19 akòz kontak nan kominote a nan Eta New York epi yo prevwa sa pral 

kontinye toujou; 

 

KOUNYE A, AN KONSEKANS, mwen, Andrew M. Cuomo, Gouvènè Eta New York, konfòmeman ak 

otorite lalwa ban mwen selon Seksyon 29-a nan Atik 2-B nan Lwa Egzekitif la (Executive Law) pou sispann oswa 

modifye pwovizwaman nenpòt lwa jeneral, lwa lokal, òdonans, dekrè, règ, oswa règleman, oswa pati ladan yo, 

pou nenpòt ajans pandan yon ijans nan Eta a poutèt katastwòf, si respè lwa jeneral, lwa lokal, òdonans, dekrè, règ, 

oswa règleman sa yo ta anpeche, jennen, oswa retade mezi ki nesesè pou fè fas ak ijans katastwòf la, oswa si sa 

nesesè pou bay asistans oswa èd pou fè fas ak katastwòf sa a, avèk dokiman sa a, ap sispann oswa modifye 

pwovizwaman, pou peryòd soti nan dat Dekrè Egzekitif sa a jiska dat 9 oktòb 2020, sa nou pral site la yo: 

 

• Sibdivizyon 1 nan seksyon 579 nan Lwa sou Sante Piblik la (Public Health Law) modifye nan mezi sa 

nesesè pou egzije pou yo rapòte touswit (nan 3 èdtan pou piplis) rezilta tès COVID-19 ak lagrip ki fèt 

nan laboratwa klinik anplis, sa gen ladan sa ki sou direksyon yon doktè, osteyopat, dantis, fanm saj, 

enfimye/è pratisyen oswa optometris ki gen pèmi egzèse epi ki gen otorizasyon Administrasyon Manje 

ak Medikaman an (Food and Drug Administration, FDA) oswa Depatman Sante a (Department of 

Health) pou li administre pwen entèvansyon pou tès COVID-19 epi ki enskri nan Depatman Sante a 

kòm laboratwa medikal, konfòmeman ak seksyon 576-c nan Lwa sou Sante Piblik la ak Seksyon 58-

1.14 nan Tit 10 nan NYCRR la; yo prevwa tou nan sa ki gen pou wè ak tès COVID-19, yo dwe gen 

enfòmasyon sou enskripsyon ak travay nan lekòl jan direktiv ki pi ba yo egzije li.  

 

ANPLIS DE SA, konfòmeman ak otorite lalwa ban mwen selon Seksyon 29-a nan Atik 2-B nan Lwa 

Egzekitif la pou pibliye nenpòt enstriksyon pandan yon ijans nan sitiyasyon katastwòf ki nesesè pou fè fas ak 

katastwòf la, mwen, avèk dokiman sa a, ap pase enstriksyon nou pral site la yo pou jiska dat 9 oktòb 2020: 

 

• Tout pwofesyonèl ki gen pèmi egzèse epi ki gen otorizasyon Pwogram Evalyasyon Laboratwa Medikal 

(Physician Office Laboratory Evaluation Program) Depatman Sante a pou li fè tès COVID-19 oswa 

lagrip, keseswa poukont li oswa ansanm avèk nenpòt ki lòt tès, dwe rapòte rezilta sa yo touswit (nan 3 

èdtan pou piplis) bay Depatman Sante a pase pa Sistèm Elektwonik Rapò Laboratwa Klinik la 

(Electronic Clinical Laboratory Reporting System, ECLRS) lè li resevwa yon rezilta.  

o Depi tou tout pwofesyonèl ki gen otorizasyon fè tès COVID-19 p ap pran echantiyon sa a ni fè 

tès sa a san mande, si moun sa a al lekòl, epi si se sa, ki kote moun sa a al lekòl epi rapòte done 

sa yo bay ECLRS; epi kote l ap travay, epi èske moun nan ap travay oswa fè benevola nan yon 

lekòl elemantè, segondè, oswa apre segondè, epi si se sa, rapòte done sa yo bay ECLRS.  

o Anplis de sa, tout pwofesyonèl ki gen otorizasyon fè tès COVID-19 pa dwe pran echantiyon sa a 

ni fè tès sa a san li pa mande adrès lokal moun nan, si adrès sa a pa menm ak adrès pèmanan 

moun nan, epi yo dwe rapòte adrès lokal sa a bay ECLRS.  

 

• Tout laboratwa ki gen pèmi fonksyone nan eta New York dwe egzije pou, anvan pou yo travay sou 

kèlkeswa echantiyon an pou yon tès COVID-19, poukont li oswa ansanm avèk nenpòt ki lòt tès pou 

kèlkeswa lòt maladi atrapan an, yo transmèt enfòmasyon ki gen pou wè avèk lekòl, oswa lye travay 



  

oswa travay benevòl pou yon granmoun, bay laboratwa sa a ansanm ak echantiyon sa a. Yo dwe rapòte 

enfòmasyon sa yo bay Depatman Sante Eta a pase pa ECLRS.  

 

• Tout depatman sante lokal nan eta New York dwe rapòte bay Depatman Sante a, chak jou, sou yon fòm 

oswa yon mannyè Depatman an ap deside, tout tès ak dyagnostik COVID-19 pou tout moun ki se elèv, 

pwofesè, ak tout lòt moun ki se anplwaye oswa benevòl nan lekòl, pou enstitisyon ak distrik ansèyman 

nivo ni apre segondè ni jiska segondè. Rapò kotidyen sa a dwe gen ladan tout lòt done Komisè Sante a 

deside ki apwopriye pou retrase epidemi COVID-19 andedan enstitisyon ansèyman apre ak jiska 

segondè, lekòl ak distrik lekòl. 

 

• Tout lekòl ak distrik lekòl dwe rapòte bay Depatman Sante a, chak jou, sou yon fòm oswa yon mannyè 

Depatman an ap deside, tout tès ak dyagnostik COVID-19 pami elèv yo, pèsonèl anseyan an, ak tout lòt 

anplwaye oswa benevòl. Rapò kotidyen sa a dwe gen ladan tout lòt done Komisè Sante a deside ki 

apwopriye pou retrase epidemi COVID-19 andedan lekòl ak distrik lekòl sa yo.  

 

• Tout enstitisyon ansèyman apre segondè, sa gen pami lòt kolèj kominotè ak kolèj dezan, inivèsite, lekòl 

ansèyman siperyè ak pwofesyonèl, lekòl medsin, ak lekòl teknik, dwe rapòte bay Depatman Sante a, 

chak jou, sou yon fòm oswa yon mannyè Depatman an ap deside, tout tès ak dyagnostik COVID-19 

pami tout etidyan, pèsonèl anseyan, ak tout lòt anplwaye oswa benevòl ki nan kanpis la. Rapò kotidyen 

sa a dwe gen ladan tout lòt done Komisè Sante a deside ki apwopriye pou retrase epidemi COVID-19 

andedan enstitisyon edikasyon apre lekòl segondè sa yo, epi yo prevwa tou, avètisman anplis bay 

Depatman Sante a obligatwa lè yon enstitisyon rive a 100 ka pozitif.  

 

• Tout direktiv, modifikasyon oswa sispansyon yo pibliye jiskaprezan pou otorize moun fè tès COVID-19 

oswa travay sou yo dwe aplike pou tout metòd FDA apwouve pou fè tès COVID-19 ansanm ak nenpòt 

ki lòt maladi atrapan.  

 

• Tout konsèy elektoral yo dwe elabore yon plan pou pèmèt yon elektè ki enskri depoze yon bilten vòt pa 

korespondans ki ranpli nan yon konsèy elektoral, nan yon biwo vòt pou vote bonè, oswa nan yon biwo 

vòt nan jou eleksyon an, san egzije pou yo tann nan liy avèk elektè an pèsòn yo, pou ede redwi reta yo 

pandan vòt an pèsòn lan epi favorize vòt san kontak. Yo dwe soumèt plan yo bay Konsèy Elektoral 

(Board of Elections, BOE) Eta opita 21 septanm 2020, epi yo dwe rann yo piblik nan biwo konsèy 

elektoral konte a ak nan sitwèb yo a lè yo soumèt yo. 

 

• Pou yon bilten vòt pa korespondans yo soti konfòmeman ak Chapit 91 ak Chapit 138 nan Lwa 2020 yo 

ak/oswa dispozisyon Dekrè Egzekitif 202.58 la elektè a pa bezwen remèt yon demann sou papye pou li 

poutèt elektè a te mande yon bilten vòt pa korespondans pa lèt, pa imèl, pa faks, pa telefòn, pa entènèt 

oswa pa mwayen elektwonik, konsèy elektoral la pa dwe voye bay elektè sa a yon demann sou papye 

pou bilten vòt pa korespondans ansanm ak bilten li an, epi elektè sa a pa dwe gen obligasyon pou li 

ranpli yon demann sou papye keseswa anvan oswa an menm tan li resevwa bilten vòt la. 

 

• Direktiv ki nan Dekrè Egzekitif 202.48 la, ki te modifye direktiv ki nan Dekrè Egzekitif 202.41 la, ki te 

entèdi sèvis manje ak restoran andedan nan kad Faz Twa nan Vil New York, modifye avèk dokiman sa a 

pou otorize sèvis manje ak restoran andedan nan Vil New York apati de 30 septanm 2020, depi yo 

respekte totalman rekòmandasyon Depatman Sante a ak nenpòt ki lòt rekòmandasyon aplikab Eta a 

pibliye. 

 

 

 

 

 

F È T   anba siyati mwen ak So Prive Eta a nan Vil 

Albany nan nevyèm jou mwa septanm 

nan ane de mil ven. 

 

 

SOU LÒD GOUVÈNÈ A  

 

Sekretè Gouvènè a 


